
 

 

CORRECCIÓN DE ERROS 

RESOLUCIÓN CONXUNTA DO 24 DE MARZO DE 2022 DA VICERREITORA DE 

INFRAESTRUTURAS E SUSTENTABILIDADE E O XERENTE POLA QUE SE APROBA O 

PROTOCOLO DE CONTROL DE ACCESO AOS EDIFICIOS E INSTALACIÓNS DA 
UNIVERSIDADE DA CORUÑA (UDC) 

 

Logo de se advertir algúns erros e omisións na Resolución conxunta do 24 de marzo de 2022 da 

vicerreitora de infraestruturas e sustentabilidade e o xerente pola que se aproba o protocolo de 

control de acceso aos edificios e instalacións da UDC, publicada na Sede Electrónica o 

28/03/2022, a Vicerreitoría de Infraestruturas e Sustentabilidade e a Xerencia, ao amparo do 
previsto no art. 109.2 da Lei 39/2015, do 1 de outubro, do procedemento administrativo común 

das administracións públicas (BOE de 2 de outubro de 2015), proceden á súa rectificación nos 

seguintes termos: 
 
Punto 5.1. 

Engadir un novo parágrafo despois do segundo 

As empresas mantedoras terán o acceso autorizado aos locais exclusivos das instalacións que 
manteñen. Para o acceso a espazos doutros usos, con presencia de elementos que teñan que 
manter, deberán solicitar o acceso na forma que o centro determine para non afectar o normal 
uso destes espazos. 

Punto 5.1. 

Onde di: «Ademais, facilitarase no repositorio da UDC a listaxe de traballadores/as 
autorizados/as que estará ao dispor da dirección de seguridade da UDC». 

Debe dicir: «Ademais, as distintas persoas responsables de contratos ou coordinadoras de 
actividades facilitaranlle a listaxe de traballadores/as autorizados/as alleos á dirección de 
seguridade da UDC, a cuxo dispor estará no repositorio correspondente». 

Punto 5.2. último parágrafo 

Onde dí: «Exceptúase do requisito establecido no parágrafo anterior o persoal do Servizo de 
Arquitectura, Urbanismo e Equipamentos (ou unidade administrativa que o substitúa)». 

Debe dicir: «Exceptúase do requisito establecido no parágrafo anterior o persoal do Servizo de 
Arquitectura, Urbanismo e Equipamentos (ou unidade administrativa que o substitúa), así como 
as previsións recollidas nos apartados 5.4 e 5.5 deste protocolo» 

Engadir un novo punto 5.4. 

5.4. Acceso especial aos centros de proceso de datos (CPD) e aos locais utilizados polos 
administradores de sistemas TIC corporativos e accesos do persoal do SIC: 

O acceso aos CPD onde estean aloxados os servidores informáticos e os equipos de 
comunicación corporativos, así como as dependencias do persoal encargado da xestión destes 
equipos ou dos sistemas de información corporativos, será regulado mediante unha instrución 
específica do reitor.  

O persoal do Servizo de Informática e Comunicacións (SIC) debidamente acreditado poderá 
acceder para tarefas de mantemento a calquera edificio ou instalación da UDC, de forma 

ordinaria dentro do horario habitual e para casos debidamente xustificados fóra do horario 
habitual. 

Engadir un novo punto 5.5. 

5.5. Acceso especial aos edificios ou instalacións por parte do Servizo de Distribución e 
Transporte 

O persoal do Servizo de Distribución e Transporte debidamente acreditado poderá acceder aos 
edificios ou instalacións da UDC para cumprir as funcións propias deste servizo dentro e fóra do 
horario habitual. Para o acceso fóra do horario habitual ás dependencias en que non dispoña de 
chave/mando/tarxeta ou claves de acceso, o persoal deste servizo deberá solicitar 
telefonicamente o permiso para acceder (881 011 030 ou 699 400 028). 

Engadir un último parágrafo no punto 7 

As autorizacións para acceder á praza da Reitoría para actos institucionais comunicarállelas o 
Servizo de Distribución e Transporte á dirección de seguridade da UDC e ás autoridades e forzas 
de seguridade competentes. 

Engadir unha Disposición adicional 

O acceso aos edificios mediante tarxeta (TUI) ou mediante outros sistemas de acceso distintos 
ás chaves non serán anulados, pero será necesario que se lle comunique á dirección de 
seguridade da UDC unha relación nominal das persoas usuarias deses sistemas de acceso. 

Engadir unha Disposición derrogatoria 

Esta resolución conxunta derroga a Instrución de traballo sobre o acceso aos centros da UDC 
fóra do horario habitual de apertura, aprobada pola Xerencia o 29/01/2014. As persoas 
autorizadas conforme á normativa anterior, agora derrogada, débense dirixir de novo á persoa 
responsable do seu centro para que remita un correo ao enderezo vigilanc@udc.es cunha listaxe 
do persoal autorizado cos datos necesarios que figuraban nesa autorización. 

No anexo I  

Hai que incluír unha nova columna co nome de «Empresa» 

No anexo V 

Onde di: «50 FAC. DE FILOLOXÍA» 

Debe dicir: 50A FAC. DE FILOLOXÍA 

       50B FAC. DE TURISMO 

Actualízase o índice da resolución conxunta cos novos engadidos 

 

Nos próximos días será publicado na Sede Electrónica da UDC un texto consolidado desta 
resolución onde queden reflectidas todas estas modificacións. 

 

Asinado polo Xerente da UDC, na data da sinatura dixital. 

